
КОМИ РЕСПУБЛИКАЛÖН ОЛАНПАС
Рöскод софинансируйтан республиканскöй фонд йылысь
Примитöма Коми Республикаса

Государственнöй Сöветöн                                           2007 вося октябр 25 лунö
Тайö Оланпасыс Россия Федерацияса бюджетнöй кодекс да "Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпас серти урчитö Коми Республикаса республиканскöй бюджетысь меставывса бюджетъяслы субсидияяс сетан да рöскодуйтан могъяс, условиеяс, индöм субсидияяс сетöм вылö муниципальнöй юкöнъяс бöръян критерийяс либö найöс тöдмалан условиеяс да найöс муниципальнöй юкöнъяс костын юклöм.
1 статья. Коми Республикаса республиканскöй бюджетысь меставывса бюджетъяслы  субсидияясыс артмöдöны Рöскод софинансируйтан республиканскöй фонд.
Коми Республикаса республиканскöй бюджетысь меставывса бюджетъяслы рöскод софинансируйтöм вылö сетсьöны субсидияяс, медым:

1) мынтысьны коммунальнöй услугаяс вöчöмысь бюджетнöй учреждениеясöн кырымалöм сёрнитчöмъяс кузя;
2) вайны ломтас Ылі Войвыв районъясö да накöд öткодялöм местаясö, кытчö грузсö  вайöны  дженьыд кадöн;
3) збыльмöдны енбиа челядьлысь да семьяясса челядьлысь, кöні чöжöсыс овны судзсяна медічöт сьöм мындаысь этшаджык, челядьлысь дзоньвидзалун бурмöдöм кузя  мероприятиеяс (водзö –  челядьлысь дзоньвидзалун бурмöдöм  кузя мероприятиеяс);
4) ньöбны лекарствояс вакцинопрофилактика нуöдöм да социальнöй сяма висьöмъясысь (туберкулёз, сахарнöй диабет, лёк висьöм, мортлöн иммунодефицит вирусысь артмöм висьöмъяс (ВИЧ-инфекция (СПИД)) бурдöдöм вылö, государственнöй социальнöй отсöг социальнöй услугаöн босьтны правоа йöзöс индöм висьöмъясысь бурдöдöм вылö рöскод кындзи;
5) оборудуйтны да видзны муниципальнöй юкöнын öтув вöдитчан тöвся автомашина туйяс да йи вывті вуджöдчанінъяс, öтув вöдитчан автомашина туйяс кындзи, кутшöмъяс лоöны федеральнöй киын кутан эмбурöн да Коми Республикаса государство киын кутан эмбурöн, а сідзжö бурмöдны транзитнöй транспортлы ветлöдлöм вылö ывлавыв туй сетьлысь уличаті ветланінсö;
6) выльмöдны да стрöитны ва сетан да ва нуöдан объектъяс;

7) стрöитны да выльмöдны муниципальнöй юкöнса социальнöй инфраструктура объектъяс;

8) збыльмöдны оланін стрöитан могъяс вылö выль му участокъяс инженернöй инфраструктураöн могмöдöм кузя инвестиционнöй балаяс;

9) збыльмöдны киссьöм да аварийнöй оланін фондысь  йöзöс вуджöдöм кузя мероприятиеяс;
10) вештыны оланін стрöитöм улö коммунальнöй инфраструктураа му участокъясöн могмöдöм вылö меставывса асвеськöдлан органъясöн да юридическöй кывкутысьясöн российскöй кредитнöй организацияясын босьтöм кредитъяс кузя прöчентъяс мынтöм вылö рöскод юкöн;
11) вöчны Коми Республикаса оланпасъяс да (либö) меставывса бюджетъяслы Коми Республикаса республиканскöй бюджетысь субсидияяс сетöм йылысь Коми Республикаса Правительстволöн нормативнöй правовöй актъяс серти мукöд рöскод.

2 статья. Меставывса бюджетъяслы субсидияяс, мый индöма тайö Оланпаслöн 1 статьяын, сетсьöны лöсялана финансöвöй во вылö Коми Республикаса республиканскöй бюджетлöн öтувъя бюджетнöй роспись серти локтан финансöвöй воын меставывса бюджетъясысь  рöскод збыльысь вöчан условиеяс дырйи лöсялана туйвизьяс кузя.
Коми Республикаса Правительстволы лöсьöдны да вынсьöдны меставывса бюджетъяслы тайö Оланпаслöн 1 статьяын индöм субсидияяс сетöм вылö рöскод финансируйтан правилöяс.

3 статья. Меставывса бюджетъяслы коммунальнöй услугаяс вöчöм вылö бюджетнöй учреждениеясöн кырымалöм сёрнитчöмъяс мынтöм кузя рöскод софинансируйтöм вылö субсидия рöштшöт вöчсьö тайö Оланпас дорö 1 содтöдын индöм Методика серти.
4 статья. Ылі Войвыв районъясö да накöд öткодялöм местаясö, кытчö грузсö вайöны дженьыд кадöн,  ломтас вайöм кузя рöскод софинансируйтöм вылö меставывса бюджетъяслы субсидияяс артавсьöны тайö могъяс вылö меставывса бюджетъяслöн прогнознöй рöскоднöй коланлунысь 90 прöчентыс.

Ылі Войвыв районъясö да накöд öткодялöм местаясö, кытчö грузсö  вайöны  дженьыд кадöн, ломтас вайöм вылö меставывса бюджетъяслöн прогнознöй рöскоднöй коланлун йылысь локтан финансöвöй во вылö лыдпасъяс сетсьöны Коми Республикаса олöмö пöртысь власьт органöн, коді аслас компетенцияын государствосянь ладмöдö да видзöдö донъяс (тарифъяс) урчитöм бöрся.
5 статья. Челядьлысь дзоньвидзалун бурмöдöм кузя нуöдан мероприятиеяс збыльмöдöм кузя рöскод финансируйтöм вылö меставывса бюджетъяслы субсидияяс сетан условиеöн лоö индöм рöскодысь 50 прöчентöдз Коми Республикаса республиканскöй бюджетысь софинансируйтöм, мый арталöма локтан финансöвöй во кежлö Коми Республикаса республиканскöй бюджетлöн прогнознöй рöштшöтнöй верманлунысь.
Челядьлысь дзоньвидзалун бурмöдöм кузя нуöдан мероприятиеяс збыльмöдöм вылö рöскод софинансируйтöм могысь меставывса бюджетъяслы субсидияяс артавсьöны тайö Оланпас дорö 2 содтöдын индöм Методика серти.
6 статья. Вакцинопрофилактика нуöдöм да социальнöй сяма висьöмъясысь (туберкулёз, сахарнöй диабет, лёк висьöм, мортлöн иммунодефицит вирусысь артмöм висьöмъяс (ВИЧ-инфекция (СПИД)) бурдöдöм вылö лекарствояс ньöбöм кузя рöскод финансируйтöм вылö меставывса бюджетъяслы субсидияяс сетан условиеöн лоö индöм рöскодысь 95 прöчент Коми Республикаса республиканскöй бюджетысь софинансируйтöм, мый арталöма воддза вося планöвöй лыдпасъясысь, мый вынсьöдöма лöсялана финансöвöй во вылö Коми Республикаса республиканскöй бюджет йылысь Коми Республикаса оланпасöн да планируйтан кад кежлö индöм рöскод кузя индекс-дефляторъясысь.
Субсидияяс рöштшöтö оз пыр государственнöй социальнöй отсöг социальнöй услугаöн босьтны правоа йöзöс индöм висьöмъясысь бурдöдöм вылö лекарствояс ньöбöм кузя рöскод.

7 статья. Меставывса бюджетъяслы субсидияяс сетан условиеöн муниципальнöй юкöнлöн мудорын öтув вöдитчан тöвся автомашина туйяс да йи вывті вуджöдчанінъяс лöсьöдöм да видзöм вылö, öтув вöдитчан автомашина туйяс кындзи, мыйяс лоöны федеральнöй киын кутан эмбурöн да Коми Республикаса государство киын кутан эмбурöн, а сідзжö транзитнöй транспортлы ветлöдлöм вылö ывлавыв туй сетьлысь уличаті ветланінсö бурмöдöм вылö  лоö индöм рöскодысь 95 прöчент рöскод Коми Республикаса республиканскöй бюджетысь софинансируйтöм, мый арталöма  лöсялана финансöвöй во вылö Коми Республикаса республиканскöй бюджетлöн прогнознöй арталöм позянлунъяс серти.
Муниципальнöй юкöнлöн мудорын öтув вöдитчан тöвся автомашина туйяс да йи вывті вуджöдчанінъяс оборудуйтöм да видзöм вылö, öтув вöдитчан автомашина туйяс кындзи, мый лоö федеральнöй киын кутан эмбурöн да Коми Республикаса государство киын кутан эмбурöн, а сідзжö транзитнöй транспортлы ветлöдлöм вылö ывлавыв туй сетьлысь уличаті ветланінсö бурмöдöм вылö рöскод софинансируйтöм вылö меставывса бюджетъяслы субсидия артавсьö öчереднöй финансöвöй во кежлö тайö могъяс вылö меставывса бюджетъяслöн прогнознöй рöскоднöй коланлун йылысь лыдпасъяс подув вылын, мый сетöма Коми Республикаса олöмö пöртысь власьт органöн, коді  государствоöн веськöдлö аслас компетенцияын Коми Республика мутасын туй овмöсын.
8 статья. Меставывса бюджетъяслы муниципальнöй юкöнъяслöн ваöн могмöдан да ва нуöдан объектъяс выльмöдöм да стрöитöм кузя рöскод софинансируйтöм вылö субсидияяс сетсьöны финансируйтöм мында да капитальнöя стрöитан объектъяс кузя, кутшöмъясöс вынсьöдöма 2008 – 2012 вояс вылö "Оланін" торъя мога республиканскöй уджтаслöн "Коммунальнöй инфраструктура объектъяс выльмöдöмын да стрöитöмын отсöг" уджтасулöн.
Меставывса бюджетъяслы муниципальнöй юкöнъяслöн ваöн могмöдан да ва нуöдан объектъяс выльмöдöм да стрöитöм кузя рöскод финансируйтöм вылö субсидияяс  сетан условиеöн лоö индöм рöскодысь 95 прöчентöдз Коми Республикаса республиканскöй бюджетысь капитальнöя стрöитан лöсялана объектъяс кузя меставывса бюджетъяслы софинансируйтöм.

9 статья. Меставывса бюджетъяслы муниципальнöй юкöнъяслöн социальнöй инфраструктура объектъяс выльмöдöм да стрöитöм кузя рöскод финансируйтöм вылö субсидияяс  сетан условиеöн лоö Коми Республикаса республиканскöй бюджетысь индöм рöскодысь 95 прöчентöдз софинансируйтöм, мый арталöма öчереднöй финансöвöй во вылö Коми Республикаса республиканскöй бюджетлöн прогнознöй рöштшöтнöй верманлунысь.
Меставывса бюджетъяслы муниципальнöй юкöнъяслысь социальнöй инфраструктура объектъяс выльмöдöм да стрöитöм кузя рöскод софинансируйтöм вылö субсидияяссö юклöны тайö Оланпас дорö 3 содтöдын индöм Пöрадок серти.
10 статья. Меставывса бюджетъяслы оланін стрöитан могъяс вылö инженернöй инфраструктураа выль му участокъяс кузя инвестиционнöй проектъяс збыльмöдöм вылö рöскод софинансируйтöм вылö субсидияяс сетсьöны финансируйтöм мында, мый вынсьöдöма 2008 – 2012 вояс вылö "Оланін" торъя мога республиканскöй уджтаслöн "Оланін стрöитöм улö му участокъяс дасьтöм" уджтасулöн.

Меставывса бюджетъяслы оланін стрöитан могъяс вылö инженернöй инфраструктураа выль му участокъяс кузя инвестиционнöй проектъяс збыльмöдöм вылö рöскод софинансируйтöм вылö субсидияяс сетан условиеöн лоö индöм рöскодысь 95 прöчентöдз рöскод софинансируйтöм Коми Республикаса республиканскöй бюджетысь  меставывса бюджетъяслы.

Меставывса бюджетъяслы быд муниципальнöй юкöн да капитальнöя стрöитан объект кузя оланін стрöитан могъяс вылö инженернöй инфраструктураа выль му участокъяс кузя инвестиционнöй проектъяс збыльмöдöм вылö рöскод софинансируйтöм вылö субсидияяссö юклöны Коми Республикаса Правительствоöн индöм критерийяс серти муниципальнöй юкöн бöрйöм кузя кывкöртöд серти.

11 статья. Оланін стрöитöм могысь коммунальнöй инфраструктураа му участокъясöн могмöдöм вылö россияса кредитнöй организацияясын меставывса асвеськöдлан органъясöн да юридическöй кывкутысьясöн босьтöм кредитъяс кузя прöчентъяс мынтöм вылö рöскод юкöн вештöм могысь рöскод софинансируйтöм вылö меставывса бюджетъяслы субсидияяс сетсьöны муниципальнöй юкöнъяслы – 2002 – 2010 вояс вылö "Оланін" торъя мога федеральнöй уджтаслöн "Оланін стрöитöм могысь коммунальнöй инфраструктураа му участокъясöн могмöдöм" уджтасулын участвуйтысьяслы.
Оланін стрöитöм могысь коммунальнöй инфраструктураа му участокъясöн могмöдöм вылö россияса кредитнöй организацияясын меставывса асвеськöдлан органъясöн да юридическöй кывкутысьясöн босьтöм кредитъяс кузя прöчентъяс мынтöм вылö рöскод юкöн вештöм могысь рöскод финансируйтöм вылö меставывса бюджетъяслы субсидияяс сетан условиеöн лоö меставывса бюджетъяслöн индöм рöскодысь 95 прöчентöдз Коми Республикаса республиканскöй бюджетысь  софинансируйтöм.
Оланін стрöитöм могысь коммунальнöй инфраструктураа му участокъясöн могмöдöм вылö россияса кредитнöй организацияясын меставывса асвеськöдлан органъясöн да юридическöй кывкутысьясöн босьтöм кредитъяс кузя прöчентъяс мынтöм вылö рöскод юкöн вештöм могысь рöскод финансируйтöм вылö меставывса бюджетъяслы субсидия артавсьö сьöм мында, мыйта вынсьöдöма 2008 – 2012 вояс вылö "Оланін" торъя мога республиканскöй уджтаслöн "Оланін стрöитöм улö му участокъяс дасьтöм" уджтасулöн Коми Республика мутасын архитектура, стрöитчöм да коммунальнöй овмöс юкöнын государствосянь аслас компетенцияын веськöдлысь Коми Республикаса олöмö пöртысь власьт органöн тайö могъяс вылö меставывса бюджетъяслы локтан финансöвöй во вылö прогнознöй рöскоднöй коланлун йылысь сетöм лыдпасъяс подув вылын. 
12 статья.  Киссьöм да аварийнöй оланін фондысь гражданаöс вуджöдöм кузя мероприятиеяс збыльмöдöм вылö рöскод софинансируйтöм кузя меставывса бюджетъяслы субсидияяс сетсьöны сьöм серти, мыйта вынсьöдöма 2008 – 2012 вояс вылö "Оланін" торъя мога республиканскöй уджтаслöн "Киссьöм да аварийнöй оланінысь гражданаöс вуджöдöм" уджтасулöн.
Киссьöм да аварийнöй оланін фондысь гражданаöс вуджöдöм кузя мероприятиеяс збыльмöдöм вылö рöскод финансируйтöм кузя меставывса бюджетъяслы субсидияяс сетан условиеöн лоö меставывса бюджетъяслы индöм рöскодысь 95 прöчентöдз Коми Республикаса республиканскöй бюджетысь  софинансируйтöм.

Киссьöм да аварийнöй оланін фондысь гражданаöс мöдлаö вуджöдöм кузя мероприятиеяс збыльмöдöм вылö рöскод финансируйтöм кузя меставывса бюджетъяслы субсидия артавсьö тайö Оланпас дорö 4 содтöдын индöм Методика серти.

13 статья. Тайö Оланпасыс вынсялö 2008 вося январ 1 лунсянь.

Индыны, мый тайö Оланпаслöн  1 статьяса 6 – 10 пунктъяс, 8 – 12 статьяяс уджалöны 2008 вося декабр 31 лунöдз.

14 статья. 2008 вося январ 1 лунсянь лыддьыны вынтöмöн:

1) "Социальнöй рöскод софинансируйтан республиканскöй фонд йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2006, 7 №, 4484 ст.);
2) "Социальнöй рöскод софинансируйтан республиканскöй фонд йылысь" Коми Республикаса Оланпасö вежсьöмъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2006, 12 №, 4632 ст.);

3) "Социальнöй рöскод софинансируйтан республиканскöй фонд йылысь" Коми Республикаса Оланпасö вежсьöмъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2006, 12 №, 4647 ст.);

4) "Социальнöй рöскод софинансируйтан республиканскöй фонд йылысь" Коми Республикаса Оланпасö содтöдъяс пыртöм йылысь" Коми Республикаса Оланпас (Республика, 2007, март 13 лун).

Коми Республикаса Юралысь                                                           В.А. Торлопов

Сыктывкар

2007 вося ноябр 8 лун

99 – РЗ №

                                                                                        "Рöскод софинансируйтан 

республиканскöй фонд йылысь" 

Коми Республикаса Оланпас дорö
1 содтöд
Бюджетнöй учреждениеясöн кырымалöм сёрнитчöмъяс кузя коммунальнöй услугаясысь мынтысьöм вылö  рöскод софинансируйтöм вылö меставывса бюджетъяслы субсидияяс арталан 
МЕТОДИКА
Бюджетнöй учреждениеясöн кырымалöм сёрнитчöмъяс кузя коммунальнöй услугаясысь мынтысьöм вылö  рöскод софинансируйтöм вылö меставывса бюджетъяслы субсидияяссö (водзö – коммунальнöй услугаяс вылö субсидияяс) юклöны локтан финансöвöй во кежлö бюджетнöй учреждениеяслöн коммунальнöй услугаяс вылö прогнознöй рöскод мында да бöръя отчётнöй лун вылö муниципальнöй юкöнъясын шоныд энергия вылö средневзвешеннöй тарифъяс йылысь лыдпасъяс подув вылын.
Тайö Методикалöн медводдза абзацын индöм лыдпасъяс сетсьöны Коми Республикаса олöмö пöртысь власьт органöн, коді аслас компетенцияын ладмöдö да видзöдö донъяс (тарифъяс) урчитан юкöнын.
Фондысь і муниципальнöй юкöнлы сетöм субсидиялöн öтувъя ыджда артавсьö татшöм формула серти:

ФСРі = ФСР/ ОРП × ОРПі × КРПі,

кöні:

ФСРі – і муниципальнöй юкöнлы коммунальнöй услугаяс вылö сетöм субсидия мында;

ФСР – коммунальнöй услугаяс вылö субсидиялöн öтувъя ыджда;

ОРП – бюджетнöй учреждениеяслöн коммунальнöй услугаяс мынтöм вылö муниципальнöй юкöнъяслöн öтувъя прогнознöй рöскод мында;
ОРПі – коммунальнöй услугаяс вылö і муниципальнöй юкöнлöн прогнознöй рöскод мында;

КРПі – і муниципальнöй юкöнлöн коммунальнöй услугаяс вылö рöскоднöй коланлунлöн поправочнöй коэффициент, мый петкöдлö шоныд энергия вылö средневзвешеннöй тариф ыдждаын объективнöй торъялöмъяс.

Коммунальнöй услугаяс вылö і муниципальнöй юкöнлöн рöскоднöй коланлунлöн поправочнöй коэффициент артавсьö муниципальнöй юкöнъяс кузя шоныд энергия вылö средневзвешеннöй тарифлöн  (Гкал мындаысь) татшöм йитöдын:

850 шайтöдз – 0,75;

851-сянь 1100 шайтöдз – 0,95;

1101 шайтысь унджык – 1,55.

"Рöскод софинансируйтан 

республиканскöй фонд йылысь" 

Коми Республикаса Оланпас дорö
2 содтöд

Челядьлысь дзоньвидзалун бурмöдан кампания нуöдöм кузя мероприятиеяс збыльмöдöм вылö рöскод софинансируйтöм вылö меставывса бюджетъяслы субсидия арталан

МЕТОДИКА
Челядьлысь дзоньвидзалун бурмöдан кампания нуöдöм кузя мероприятиеяс збыльмöдöм могысь рöскод софинансируйтöм вылö меставывса бюджетъяслы субсидияяс (водзö – субсидияяс) юксьöны дзоньвидзалун бурмöдöмын, уджын да шойччöмын  нуждайтчысь челядьлöн да ныв-зонпоснилöн лыд серти (водзö – челядь) татшöм категорияяслы:
енбиа челядьлы (республиканскöй, ставроссияса да войтыркостса  олимпиадаясын, конкурсъясын, ордйысьöмъясын вермысьяс);

семьяясысь, кодъясöс индöм пöрадок серти лыддьöны гöля олысьöн, челядьлы.

Коми Республикаса олöмö пöртысь власьт органö, коді аслас компетенцияын нуöдö челядьлысь дзоньвидзалун бурмöдöм кузя мероприятиеяс, öнія волöн август 1 лун вылö кольöм 12 тöлысь серти челядь йылысь лыдпасъяссö сетöны:
"енбиа челядь (республиканскöй, ставроссияса да войтыркостса  олимпиадаясын, конкурсъясын, ордйысьöмъясын вермысьяс) категорияын – Коми Республикаса йöзöс велöдан да вылыс тöдöмлун министерство да Коми Республикаса культура министерство;

"семьяясысь, кодъясöс индöм пöрадок серти лыддьöны гöля олысьöн, челядь" категорияын – Коми Республикаса йöзлы отсöг сетан агентство.

Муниципальнöй юкöнъяс костын субсидияяссö юклöны вылынджык индöм категорияясса челядь лыд серти пропорциональнöя.

İ муниципальнöй юкöнлы сетöм субсидиялöн öтувъя ыджда артавсьö формула серти:

ФСРі = ФСР / Д × Ді,

кöні:

ФСРі – і муниципальнöй юкöнлы субсидиялöн ыджда;

ФСР – субсидияяслöн öтувъя  ыджда;
Д – став муниципальнöй юкöн кузя индöм категорияяс серти челядьлöн öтувъя лыд;
Ді – і муниципальнöй юкöнса индöм категорияяс кузя челядь лыд.
"Рöскод софинансируйтан 

республиканскöй фонд йылысь" 

Коми Республикаса Оланпас дорö
3 содтöд

Муниципальнöй юкöнъяслöн социальнöй инфраструктура объектъяс стрöитöм да выльмöдöм кузя рöскод софинансируйтöм вылö меставывса бюджетъяслы субсидияяс юклан

ПÖРАДОК
1. Муниципальнöй юкöнъяслöн социальнöй инфраструктура объектъяс стрöитöм да выльмöдöм кузя рöскод софинансируйтöм вылö меставывса бюджетъяслы субсидияяссö (водзö – социальнöй инфраструктура объектъяс стрöитöм да выльмöдöм вылö субсидияяс) юклöны локтан финансöвöй во вылö капитальнöя стрöитан объектъяс кузя Коми Республикаса республиканскöй бюджетын прогнознöй  рöштшöтнöй верманлун йылысь лыдпасъяс подув вылын.
2. Социальнöй инфраструктура объектъяс стрöитöм да выльмöдöм вылö субсидия артавсьö Коми Республикаса олöмö пöртысь власьт органö, коді аслас компетенцияын государствосянь веськöдлö Коми Республика мутасын архитектура, стрöитчöм да коммунальнöй овмöс юкöнын (водзö – олöмö пöртысь власьт орган), öнія финансöвöй волöн июнь 1 лунöдз меставывса асвеськöдлан органъясöн социальнöй инфраструктура объектъяс стрöитöм да выльмöдöм вылö сетöм заявкаяс подув вылын, мый лöсялö татшöм критерийясысь öтилы:
1) объектъяс, кутшöмъяслöн стрöитан дасьлуныс 60 прöчентысь абу этшаджык да кутшöмъяс могмöдсьöны сьöмöн 2007 воын Коми Республика сöвмöдан муниципальнöй фондысь;
2) объектъяс, кутшöмъяс могмöдсьöны сьöмöн лöсялана финансöвöй воын федеральнöй бюджетысь;

3) объектъяс, кутшöмъяслöн стрöитан дасьлуныс 60 прöчентысь этшаджык да кутшöмъясöс пыртöма  социальнöй тöдчанлуна муниципальнöй объект лыддьöгö, мый вынсьöдö Коми Республикаса Правительство.

3. Олöмö пöртысь власьт орган видлалö меставывса асвеськöдлан органъясöн сетöм заявкаяс, лöсялöны-ö сэні индöм капитальнöя стрöитан объектъясыс тайö Пöрадоклöн 2 пунктын индöм условиеяслы, да локтан финансöвöй во вылö Коми Республикаса республиканскöй бюджетлöн прогнознöй рöштшöтнöй верманлун йылысь лыдпасъяс тöд вылын кутöмöн сетö Коми Республикаса сьöм овмöс министерствоö муниципальнöй юкöнъяслысь социальнöй инфраструктура объект лыддьöг, мый колö могмöдны сьöмöн локтан финансöвöй воын, муниципальнöй юкöнъяс да капитальнöя стрöитан объектъяс серти.

4. Öнія финансöвöй во вылö Коми Республикаса республиканскöй бюджет йылысь Коми Республикаса оланпасö сьöм мында вежöм вöсна вежсьöм пыртан юкöнын, мый артыштöма меставывса бюджетъяслы социальнöй инфраструктура объектъяс стрöитöм да выльмöдöм вылö субсидияяс сетöм могысь олöмö пöртысь власьт орган индöм кадколастö тайö Пöрадоклöн 2 – 3 пунктъяс серти артмöдö муниципальнöй юкöнъяслöн социальнöй инфраструктура объект стöчмöдан лыддьöг.

"Рöскод софинансируйтан 

республиканскöй фонд йылысь" 

Коми Республикаса Оланпас дорö
4 содтöд

Киссьöм да аварийнöй оланін фондысь гражданаöс вуджöдöм кузя мероприятиеяс збыльмöдöм вылö рöскод софинансируйтöм вылö меставывса бюджетъяслы субсидияяс арталан
МЕТОДИКА
Меставывса бюджетъяслы киссьöм да аварийнöй оланін фондысь гражданаöс вуджöдöм кузя мероприятиеяс збыльмöдöм могысь рöскод софинансируйтöм вылö субсидияяссö (водзö – субсидияяс) юклöны муниципальнöй юкöнъяслöн киссьöм да аварийнöй оланін фондлысь öтувъя площадь йылысь лыдпасъяс подув вылын планируйтöм водзын волöн медводдза лун кежлö серпас серти.
Тайö Методикалöн медводдза абзацын индöм лыдпасъяс сетсьöны Коми Республикаса олöмö пöртысь власьт органöн, коді  аслас компетенцияын государствосянь веськöдлö Коми Республика мутасын архитектура, стрöитчöм да коммунальнöй овмöс юкöнын.

Субсидия öтувъя мындаыс, мый сетсьö і муниципальнöй юкöнлы, артавсьö татшöм формула серти:

ФСРі = ФСР / П × Пі,
кöні:

ФСРі – і муниципальнöй юкöнлы субсидия мында;

ФСР – субсидия öтувъя мында;

П – став муниципальнöй юкöн кузя киссьöм да аварийнöй оланін фондлöн öтувъя площадь;

Пі – і муниципальнöй юкöнлöн киссьöм да аварийнöй оланін фондлöн öтувъя площадь.

Комиöдіс  Афанасьева Е.Е.

18 000 пас

